
28. Oktober. 2018 UKA 2018/83 

Atassut Aqqaluk Heilmann 

Nalakkersuisut pisussaaffilerneqassasut kingusinnerpaamik UA/2019-imi 

aningaasaateqarfimmik pilersitsinissamik siunnersuuteqassasut Kalaallit Nunaanni 

isumagininnikkut ajornartorsiutaasunik ilisimatusarnissanut, nalilersuinissanut 

pinaveersaartitsinissanut misissuinissanullu atorneqartussamik. Meeqqat inuusuttullu 

navianartumik inissisimasut - imaluunniit meeqqat inuusutullu 

navianartorsiortinneqarnissaminnut aarlerinartumiittut ilaqutaallu pingaarnerusutigut 

aningaasaateqarfiup siunertatut siunertarissavaa. Siusinaarluni iliuutsit, 

aningaasarsiornertigut siusinaarluni iliuuseqarusulersitsisunik ingerlatinnarlunilu 

iliuuseqarnissat aamma periutsinik nalimmassaanerit, inunnik isumaginninnermi 

katsorsaanissamik allanillu neqeroorutit aningaasaateqarfimmi ukkatarineqarnerussapput.  

 (Inatsisartunut ilaasortaq Tillie Martinussen, Suleqatigiissitsisut)   

 

Siunnersuutigineqartumut qujanaq. 

Nalakkersuisut pisussaaffilerneqassasut aningaasaateqarfimmik pilersitsinissamik Kalaallit 

Nunaanni isumagininnikkut ajornartorsiutaasunik ilisimatusarnissanut ima oqaaseqarfigissavarput. 

Atassummiit pingaartitarivarput inuit timikkut tarnikkullu peqqissuunissarput imminullu 

napatissinnaanissarput inuussutissarsiuteqarnikkut. 

Inuiaqatigiinnilu pisortat ikiiussutaatigut ikiorneqarnissamik pisariaqartitsilertartut tamarmik 

ikiorasuarneqarsinnaanerat naleqquttumik aammattaaq sulissutigiuarparput. 

Nunatsinni peqqussutitigut pisortanit ikiorsiissutaasartut inissisimaneri unammisariaqakkagut 

iliuuseqarfigisariaqakkagullu siammasissumik inissisimapput. 

Taamaattorli naatsumik toqqaannartumik ersarissumillu oqaatigerusupparput: 

Isumaginninnerup iluani aningaasatigut ikiorsiisarneq assersuutissaqqippoq. 

Piffiunngilaq ikiorsiissutinik taaneqartartut tamatigut isumalluutigineqartarnissaat, ingammik 

sulisussaaleqiffiusartuni. 

Uani pineqanngillat siusinaartumik sulisinnaajunnaarnersiallit utoqqalinersiaqartullu. 

Taamaattumik inunni peqqissuni nakorsamit suleqqusaanngitsutut nalunaarsugaasimanngitsuni 

sapinngisamik assaat sulisinnaasut suliffissaqartinneqarnissaat aqqutissiortariaqarparput, inummut 

peqqinnartuummat timikkut tarnikkullu imminut ikiorsinnaaneq. 

Uanilu siunnersuutigineqartumi eqikkarlugu isiginiagassaavoq, sioqqutsisumik 

iliuuseqarsinnaasarnissaq eqqartorluagassaavoq inuiaqatigiinni ikiorsiissutinik 

pisariaqartitsilertartut iliuuseqarfiginiarnerini. 

Pinaveersaartitsinikkut inuunerluutinillu taaneqartartunik inuup peqqissusianut pisinnaasusianut 

sulisinnaassusianullu innarliisartunut iliuuseqarsinnaasuserput suleqatigiisitaliorsinnaassuserlu 

tamarmik aningaasartorfiusartut ataqatigiissarneqarsinnaanerat sulissutiginissat 

eqqartorneqartariaqartoq ilisimavarput naalakkersuisumit iliuuseqarfigineqareersimasoq. 

Tassa suliaq ingerlavoq, tamanna takuneqarsinnaavoq immikkoortoq 80 naalakkersuisup 

akissutaani. 

Siunnersuutip aningaasaateqarfimmik pilersitsinissamik siunnerfeqartup ikiors 

Tillie Martinussen suleqatigiisitsisuniit Siunnersuutigineqartoq Nalakkersuisut 

pisussaaffilerneqassasut kingusinnerpaamik 2019-imi aningaasaateqarfimmik pilersitsinissamik 

Kalaallit Nunaanni isumagininnikkut ajornartorsiutaasunik ilisimatusarnissanut, nalilersuinissanut 

pinaveersaartitsinissanut misissuinissanullu atorneqartussanik siunnerfeqartoq. 

Isuma tunngaviatigut assortunngilarput. 

Atassummiilli anguniartuarparput inuit akisussaaqataaneq imminermini pigissagaat, imminullu 

pilersorsinnaasariaqartut, napatissinnaasariaqartut, timikkut tarnikkullu peqqinnartumik inuuneq 

inissisimaffigisariaqaraat, tamannalu tunngavigalugu aqqutissiueqataasinnaanerput 

salliutittariaqaripput. 

Soorlu naalakkersuisut aammalumi kommune-ni susassaqartut iliuuseqartareersimasut. 

Meeqqat inuusuttuaqqallu inuunerannik navianartorsiutaalersinnaasunik iliuuseqartoqartarsimappat 

tamanna ulluinarni inunnik isumaginninnikkut, politeeqarfinnilu kiisalu napparsimavinni  

suliassaqarfianniippoq qaninnertut…. Taamaattumik iliuuseqarnissamut tunngaviit sorpiaat 

ajornartorsiutaasarneri inatsisartunut anngunneqarnissaat soorunami soqutiginarsinnaapput. 

Atornerluinerup, meeqqanillu sumiginnaanerup, kingunipiluinik meeqqat inuusuttuaqqallu 

ajornartorsiutaannik kingunerlutsitsisoqartarsimappat soorlu imminornissamik allatigulluunniit 

ajorluinnartunik inissisimasoqalertarluni, taava peqareerpugut suleqatigiinnik 

katiterneqarsinnaasunik oqariartuutaannik. 

Politiit, inunnik isumaginnittoqarfiit, Mio, peqqinnissaqarfillu tassa taakkua qiviarneqarsinnaapput 

nunap karsianit akilersorlugit sulisitat pioreersut. 

 

Siunnersuut taama isikkoqartillugu itigartipparput.  

 



 

 
3 
 

 


